
1. INTRODUCIÓN

Educar é proporcionar unha formación integral que permita a nenas e nenos,
mozos e mozas, unha formación plena que axude a configurar a súa
identidade, así como construír unha concepción da realidade que integre o
coñecemento, a ética e a moral.

Sen embargo, coeducar implica educar sen diferenciar as mensaxes en
función do sexo. Así pois, coeducación é un estilo educativo, un proceso de
transformación social que apunta a unha convivencia entre os sexos, afastada
da opresión mutua e tendente a unha relación de xustiza, respecto. Así como,
en interese dunha formación integral e unha efectiva igualdade de
oportunidades entre mulleres e homes.

A educación debe levarse a cabo dende unha perspectiva integral e de xénero,
que contribúa a previr todo tipo de situacións de violencia, e en particular a de
xénero.

Nos últimos anos observouse un aumento das condutas discriminatorias así
como dos estereotipos sexistas entre o alumnado dos centros educativos. Isto
inflúe no desenvolvemento da súa identidade e na manifestación da
convivencia escolar orixinando un aumento dos conflitos e levando á resolución
non pacífica entre os rapaces e as rapazas. Co obxectivo de cambiar esta
tendencia a coeducación preséntase como unha das ferramentas máis útiles e
potentes para poder acabar coa desigualdade.

A escola constitúe unha plataforma excelente para a superación dos prexuízos
sexistas e conseguir un cambio en profundidade das estruturas e das prácticas
sociais non desexables. É así posto que non cabe dúbida de que todo o que
ocorre nos colexios e nas universidades é un reflexo do que sucede na
sociedade, nun principio como espello e posteriormente como reflexión de volta
de novo cara á sociedade.

O obxectivo do plan de igualdade é transmitir ao alumnado do CPI
PLURILINGÜE O CRUCE, valores baseados na paz e na igualdade, para
que mulleres e homes sexan pacíficos e igualitarios.
Débese traballar por unha verdadeira e efectiva coeducación para conseguir a
transformación da sociedade e unha igualdade real. Cómpre ter en conta que
as aulas son tan diversas como o é a sociedade. Con todo, ás veces a
diversidade, como é o caso da afectivo-sexual, aínda non se visibiliza nin se
respecta, senón que se rexeita por contravir “o correcto” e “o normal”. De aí a
importancia de traballar esa diversidade desde o sistema educativo.

É preciso polo tanto prestar atención ao proceso de convivencia no centro
educativo para conseguir que se valoren de maneira igualitaria as capacidades,
os intereses e as achegas das nenas e dos nenos. Favorecer deste xeito as
relacións de igualdade e de respecto, o que repercutirá nunha mellor
convivencia escolar e nunha sociedade máis igualitaria.

No plan de igualdade deben participar: o profesorado do centro, como
formadores da futura sociedade, cun principio básico para desenrolar unha
convivencia de calidade e a igualdade entre o alumnado. As familias e o
alumnado, pois a familia é o principal pilar onde comeza a coeducación. Pola
súa parte, o alumnado debe estar aberto a todo tipo de cambio e movemento
social, polo que se educará en liberdade, xustiza e valores éticos.

É importante mencionar que a nivel de centro xa se están abordando cuestións
organizativas e de referencia a igualdade de xénero. Por exemplo, vaise
nomear a unha persoa responsable en materia de igualdade no seo do
Concello Escolar. Do mesmo xeito, elaborouse unha enquisa entre o claustro
para analizar a situación actual da que se parte no referido a valores
coeducativos e de igualdade de xénero, e que tipo de propostas en materia de
formación de profesorado se deben levar á práctica a nivel de centro.

2. CONTEXTUALIZACIÓN NORMATIVA E DE CENTRO

2.1 REFERENCIAS NORMATIVAS SOBRE IGUALDADE EN
EDUCACIÓN
O desenvolvemento do Plan de Igualdade é responsabilidade de toda a
Comunidade Educativa. A súa elaboración e inclusión no Proxecto Educativo
corresponde ao Equipo Directivo co asesoramento do Claustro, e recollerá as
actuacións en materia de igualdade, coeducación e prevención da violencia de
xénero a levar a cabo no Centro.

A necesidade e o desexo de construír unha sociedade que avance cara a
igualdade está presente en todas as políticas públicas e na lexislación vixente
tanto a nivel europeo como estatal ou/e autonómico:

O principio de Igualdade entre homes e mulleres aparece recollido no artigo 8
do Tratado do Funcionamento da Unión Europea.

Na CONSTITUCIÓN nos artigos 9.2 e 14.

ESTATUTO DE AUTONOMÍA DE GALICIA (1981). Artigo 4.1.

LEI 7/2004, do 16 de xullo, galega para a Igualdade de Mulleres e Homes.

LEY ORGÁNICA 1/2004, de 28 de decembro, de Medidas de Protección
Integral contra la Violencia de Xénero.

LEI ORGÁNICA 2/2006, do 3 de maio, de Educación.

LEI ORGÁNICA 3/2007, do 22 de marzo para a Igualdade Efectiva de Mulleres
e Homes, título IV (artigos 23 e 24).

LEI 11/2007,do 27 de xullo, galega para Prevención e Tratamento Integral da
Violencia de Xénero.

LEI 4/2011, do 30 de xuño, de Convivencia e Participación da Comunidade
Educativa.

LEI 2/2014, do 14 de abril, pola Igualdade de Trato e a Non Discriminación de
Lesbianas, Gays, Transexuais, Bisexuais e Intersexuais en Galicia.

DECRETO LEXISLATIVO 2/2015 de 12 de febreiro. Capítulo IV: A Educación
e a Formación para a Igualdade entre Homes e Mulleres.

DECRETO 8/2015 de 8 de xaneiro para a Convivencia e Participación da
Comunidade Educativa.

LEI ORGÁNICA 2/2006, do 3 de maio, de educación, manifesta no seu
preámbulo que a educación é o medio de transmitir e de renovar a cultura e o
acervo de coñecementos, así́ como os valores que a sustentan. Un dos
principais fins que se persegue é a formación no respecto dos dereitos, das
liberdades fundamentais e da igualdade efectiva de oportunidades entre
mulleres e homes, así́ como a valoración critica das desigualdades, de forma
que sirvan para superar os comportamentos sexistas. O artigo 1 desta lei
establece como principio da educación “o desenvolvemento, na escola, dos
valores que fomenten a igualdade efectiva entre homes e mulleres, así como a
prevencióń n da violencia de xénero”. E o artigo 2 establece que o sistema
educativo se orientará á consecución de determinados fins, entre os que
salienta a “educación no respecto dos dereitos e liberdades fundamentais, na

igualdade de dereitos e oportunidades entre homes e mulleres”. Os decretos de
currículo desenvolven estes principios.

I Plan de actuacións para a Igualdade nos centros educativos de Galicia
2016- 2020, para desenvolver o principio de igualdade de oportunidades e a
prevención da violencia de xénero.

Así mesmo, a CEUFP asinou un acordo coa Vicepresidencia da Xunta de
Galicia co fin de cumprir as medidas do Pacto de Estado contra a violencia de
xénero. Este acordo inclúe medidas concretas de actuación, con especial
atención á organización dos centros e á formación do profesorado.

2.2 CONTEXTUALIZACIÓN NORMATIVA DO CENTRO

Neste apartado facemos referencia as cuestións organizativas relacionadas
coa igualdade de xénero que xa figuran na documentación do CPI O Cruce.

O PROXECTO EDUCATIVO DO CENTRO baséase nos seguintes principios:

● A calidade da educación para todo o alumnado, independentemente das
súas condicións e circunstancias.

● A equidade, que garanta a igualdade de oportunidades, a inclusión
educativa e a non discriminación e actúe como elemento compensador
das desigualdades persoais, culturais, económicas e sociais, con
especial atención ás que deriven de discapacidade.

● A transmisión e posta en práctica de valores que favorezan a liberdade
persoal, a responsabilidade, a cidadanía democrática, a solidariedade, a
tolerancia, a igualdade, o respecto e a xustiza, así como que axuda a
superar calquera tipo de discriminación.

● O desenvolvemento da igualdade de dereitos e oportunidades e o
fomento da igualdade efectiva entre homes e mulleres

● A efectiva igualdade de dereitos entre os sexos, o rexeitamento a todo
tipo de discriminación e o respecto a todas as culturas.

o FINS

▪ A educación no respecto dos dereitos e liberdades fundamentais,
na igualdade de dereitos e oportunidades entre homes e mulleres e
na igualdade de trato e non discriminación das persoas con
discapacidade.

▪ A educación no exercicio da tolerancia e da liberdade dentro dos
principios democráticos de convivencia, así como na prevención de
conflito e a resolución pacífica deles.

o OBXECTIVOS XERAIS
▪ Potenciar unha educación para a igualdade.

PROGRAMACIÓN XERAL ANUAL 2022/23

● OBXECTIVOS DE CENTRO

o Formar ao alumnado no respecto aos dereitos e liberdades
fundamentais da persoa, xulgando todo tipo de situacións, educando
para o compromiso social e solidario, adquirindo responsabilidade no
coidado do entorno.

o Desenvolver no alumno a comprensión do valor constitucional da
igualdade entre ambos sexos como obxectivo de especial atención.
Concienciación da igualdade entre homes e mulleres.

● OBXECTIVOS DOS PLANS DE INNOVACIÓN E MOBILIDADE

o Despertar vocacións científicas nas mulleres

o Promover valores de inclusión, diversidade, tolerancia e participación
democrática dentro da aula, a identidade europea e a participación dos
mozos e mozas nos procesos democráticos.

● DEREITOS DOS ALUMNOS E ALUMNAS

o Os alumnado teñen dereito a recibir unha formación integral e
coeducativa que asegure o pleno desenvolvemento da súa
personalidade nun ambiente educativo de convivencia, liberdade e
respecto mutuo.

o Non ser discriminados por razón de sexo, raza, relixión ou ideoloxía.

● DEBERES:

o Respectar o dereito ao estudio dos seus compañeiros, e á dignidade
integridade e intimidade de tódolos membros do Centro

o Respectar a liberdade de conciencia, as conviccións relixiosas e
morais, a igualdade de dereito entre mulleres e homes e a dignidade,
integridade e intimidade dos restantes membros da comunidade
educativa.

o Criterios para introducir a educación en valores nas distintas materias,
a igualdade está presente nos seguintes epígrafes:

o “Desenvolver a igualdade de dereitos e oportunidades entre homes e
mulleres.”

o “Desenvolvemento dunha actitude que identifique e rexeite a
discriminación da muller e favoreza a educación para a igualdade.”

● CONDUTAS E SANCIÓNS
o CONDUTAS GRAVEMENTE PREXUDICIAIS

▪ Os actos de discriminación grave contra membros da comunidade
educativa por razón de nacemento, raza, sexo, orientación sexual,
capacidade económica, nivel social, conviccións políticas, morais ou
relixiosas, discapacidades físicas, sensoriais ou psíquicas, ou
calquera outra condición ou circunstancia persoal ou social.

PLAN DE CONVIVENCIA

● OBXECTIVOS

o b) A educación no respecto dos dereitos e liberdades fundamentais, na
igualdade de dereitos e oportunidades entre homes e mulleres e na
igualdade de trato e non discriminación das persoas.

o g) Avanzar no respecto entre todos os membros da comunidade
educativa e na mellora da convivencia escolar.

PLAN DE MELLORA DO PATIO

● Crear xogos inclusivos que sexan do seu agrado e interés e nos
que poida xogar todo o alumnado

PLAN DE ACCIÓN TITORIAL. PAT

Dentro do PAT figuran os seguintes aspectos relacionados explicitamente coa
coeducación, igualdade de xénero e respecto a diversidade afectivo-sexual:

● EDUCACIÓN INFANTIL
o OBXECTIVOS ESPECÍFICOS. Dende as tutorías de Educación Infantil,

traballamos os seguintes obxectivos relacionados coa adaptación,
actitude e socialización:

▪ Coñecer e aplicar distintas estratexias de resolución de conflictos.
Actividades Desenvolvemento de habilidades básicas de interacción
social:

▪ Habilidades para facer amigos: Cooperar e compartir. Pedir axuda.
Unirse ó xogo de outros.

▪ Habilidades para expresar os sentimentos: expresar emocións.
Recibir emocións.

▪ Defender os seus dereitos.

● EDUCACIÓN PRIMARIA
o OBXECTIVOS ESPECÍFICOS

▪ Fomento da integración e a convivencia do alumnado a nivel de
grupo e de centro educativo

▪ Favorecer o desenvolvemento persoal do alumnado priorizando a
educación en valores e actitudes positivas a través das propias
vivencias dos mesmos

o INTEGRACIÓN E CONVIVENCIA
▪ Elaboración dunhas normas propias de aula. Organización e

distribución de responsabilidades.
o DESENVOLVEMENTO PERSOAL

▪ Autoconcepto e Autoestima
▪ Actitudes e valores (ante a diversidade, ante as persoas maiores,

etc.)
▪ Temas transversais:

- Educación sexual.
- Igualdade entre os sexos.

P.A.T. de EDUCACIÓN SECUNDARIA

● OBXECTIVOS ESPECÍFICOS
o Fomento da integración e a convivencia do alumnado a nivel de grupo

e de centro educativo
o Favorecer o desenvolvemento persoal do alumnado priorizando a

educación en valores e actitudes positivas a través das propias
vivencias dos mesmos

o Priorizar a educación en valores a través da vivencia dos mesmos.
● INTEGRACIÓN E CONVIVENCIA

o Elaboración dunhas normas propias de aula.
o Habilidades sociais:
o Habilidades conversacionales

o Habilidades de solución de problemas interpersoais
o Expresar emocións e sentimentos
o Aceptar e rexeitar críticas
o Saber dicir non

● DESENVOLVEMENTO PERSOAL
o Autoconcepto e Autoestima
o Actitudes e valores (ante a diversidade.)
o Temas transversais :

- •Educación sexual
- •Igualdade entre os sexos

ORIENTACIÓN VOCACIONAL E ACADÉMICA

Romper estereotipos ligados a determinadas profesións, que limitan la
autonomía en la elección profesional y persoal.

● Promover profesións non vocacionais demandadas polo mercado
laboral apostando pola igualdade de oportunidades.

● Potenciar o espírito emprendedor nas novas xeracións de mulleres.
● Concienciar da inxusticia das estratexias do teito de cristal e do

exclusivismo masculino de determinados oficios e sectores.

3. ANÁLISE DA SITUACIÓN DO CENTRO EN RELACIÓN
COA IGUALDADE DE XÉNERO, COA VIOLENCIA DE
XÉNERO E COA LGTBFOBIA.

O CPI Plurilingüe O Cruce e un centro público integrado que ten matriculados
na actualidade 411 alumnos e alumnas das etapas de Educación infantil,
primaria e ESO. Ubicado no concello de Cerceda, o centro ten, en xeral, un bo
clima de convivencia e a súa comunidade educativa mantense sempre aberta á
mellora nese sentido.

No curso 2021/2022 conta cunha liña de PFPP para “a mellora da convivencia
e a inclusión no centro” e nos obxectivos recollidos nos seus documentos
organizativos a mellora en termos de igualdade aparece recollida de xeito
explícito, por exemplo:

● No PEC:

“A transmisión e posta en práctica de valores que favorezan a liberdade
persoal, a responsabilidade, a cidadanía democrática, a solidariedade, a

tolerancia, a igualdade, o respecto e a xustiza, así como que axuda a superar
calquera tipo de discriminación.”

“O desenvolvemento da igualdade de dereitos e oportunidades e o fomento da
igualdade efectiva entre homes e mulleres.”

● Ou na PXA:

“Desenvolver no alumnado a comprensión do valor constitucional da igualdade
entre ambos sexos como obxectivo de especial atención. Concienciación da
igualdade entre homes e mulleres.”

De cara a elaboración deste plan fixemos unha análise pormenorizada do
reparto de participación entre homes e mulleres nos distintos órganos de
goberno do centro. Como se pode apreciar na seguinte táboa a proporción de
mulleres e lixeiramente superior no claustro e non hai discrepancias
significativas na proporcionalidade nos distintos órganos.

MULLERE
S

HOMES % MULLERES

Claustro 33 15 68,75

Equipo directivo 3 1 75

Xefaturas de departamento 7 7 50

Coordinación de ciclos, programas e
proxectos

5 2 71,42

Consello Escolar 11 6 64,71

Comisión de Coordinación Pedagóxica 18 8 69,23

Persoas voluntarias coidadoras de
comedor

18 1 94,74

Persoal de limpeza 3 0 100

Persoal de comedor 5 0 100

ALUMNADO MATRICULADO NO CURSO 2021-2022

Fixemos tamén análise da proporción de nenas e nenos nos distintos cursos,
un factor externo sobre o que nós non temos opción de modificación pero que
pode resultar de interese de cara a outras análises ou á implantación de
determinadas medidas.

CURSO ALUMNAS ALUMNOS % ALUMNAS

4º infantil 12 16 42,86

5º infantil 16 11 59,26

6º infantil 15 13 53,57

1º primaria 15 18 45,45

2º primaria 14 5 73,68

3º primaria 15 19 44,12

4º primaria 15 20 42,86

5º primaria 26 22 54,17

6º primaria 9 12 42,86

1º ESO 16 21 76,19

2º ESO 24 10 70,59

3º ESO 14 29 32,56

4º ESO 15 9 62,50

TOTAL 206 205 50,12

OUTROS INDICADORES

Finalmente fixemos revisión doutros indicadores que consideramos
especialmente relevantes e entre os que se atopan algúns datos que cómpre
sinalar como:

● A porcentaxe de alumas sancionadas por condutas contrarias á
convivencia é considerablemente máis baixa que a de alumnos, algo
que se repite de xeito habitual todos os cursos.

● A porcentaxe de alumnos con medidas de reforzo e alumnos repetidores
e significativamente máis alto que a de alumnas.

● A porcentaxe de alumnas delegadas de aula é baixa comparada coa de
alumnos, algo que deberá ser obxecto de revisión nos vindeiros cursos e
que podería ser obxecto de tomar algunha medida no caso de que se
repita porque non se corresponde co equilibro das porcentaxes de
alumnado matriculado.

INDICADOR ALUMNAS ALUMNOS % ALUMNAS

Alumnado sancionado por condutas
contrarias á convivencia

2 11 15,38

Participantes club de ciencia 15 10 60,00

Delegados/as de aula 2 5 28,57

Alumnado con medidas de reforzo
educativo

5 11 31,25

Alumnado que repite de curso 3 9 25,00

De cara a detectar necesidades para establecer obxectivos e accións no plan
de igualdade elaboramos unha serie de enquisas para alumnado, profesorado
e familias que se amosan a continuación xunto cos seus resultados e
valoración dos mesmos.

CUESTIONARIO PARA ALUMNADO (PLAN DE IGUALDADE CPI
PLURILINGÜE O CRUCE)

Cuestionario anónimo para análise da situación do centro en termos de
Igualdade e adaptación do Plan correspondente:

1. Indica o teu nivel de acordo ou desacordo coas seguintes afirmacións
(sempre, ás veces, nunca…):

1. O profesorado cando se dirixe a nós nomea os dous sexos, por
exemplo, alumnas e alumnos.

2. Os libros de texto e materiais didácticos nomean en feminino e
masculino, por exemplo, homes e mulleres.

3. As nenas resolven as cuestións prácticas antes que as nenas.

4. Nos tempos de lecer nenas e nenos facemos as mesmas
actividades.

5. No patio xuntámonos por sexo, nenos por un lado e nenas por
outro.

6. Os libros de texto e materiais didácticos amosan máis imaxes de
homes que de mulleres. 

7. Os nenos xeran máis conflitos que as nenas.

8. As nenas ocupan máis espacio nos patios que os nenos.

9. As nenas expresan as súas emocións mellor que os nenos.

10.O profesorado trata a nenas e nenos por igual.

11. Os nenos son máis traballadores que as nenas.

12.Nenas e nenos compartimos os espazos dos patios por igual.

2. Das seguintes tarefas indica quen as realiza normalmente na casa (nai,
pai, outros…)

a. Cociñar

b. Conducir
13



c. Axudar cos deberes

d. Levar o coche ao taller

e. Ir á compra

f. Acompañar fillas e fillos ás visitas médicas

g. Facer deporte

h. Lavar a roupa

i. Xogar

j. Ler

k. Trámites burocráticos

l. Limpar

1. Para quen consideras que son axeitados os seguintes traballos (home,
muller, outros…):

a. Mecánica de automóbiles

b. Cociña

c. Baile

d. Enfermería

e. Carpintería

f. Pilotaxe de avións

g. Medicina

h. Costura

i. Secretaría

j. Contabilidade

k. Enxeñería

l. Perruquería

1. Son: home, muller, outro

2. Curso: 5º ou 6º primaria, 1º, 2º, 3º ou 4º ESO

CUESTIONARIO PARA FAMILIAS (PLAN DE IGUALDADE CPI
PLURILINGÜE O CRUCE)
Cuestionario anónimo para análise da situación do centro en termos de
Igualdade e adaptación do Plan correspondente: 

1. Das seguintes tarefas indica quen as realiza normalmente na casa (nai,
pai, outros…)

1. Limpar

2. Cociñar

3. Conducir

4. Axudar cos deberes

5. Levar o coche ao taller

6. Ir á compra

7. Acompañar fillas e fillos ás visitas médicas

8. Facer deporte

9. Lavar a roupa

10. Xogar

11. Ler

12. Trámites burocráticos

2. Para quen consideras que son axeitados os seguintes traballos (home,
muller, outros…):

a. Perruquería

b. Mecánica de automóbiles

c. Cociña

d. Baile

e. Enfermería

f. Carpintería

g. Pilotaxe de avións

h. Medicina

i. Costura

j. Secretaría

k. Contabilidade

l. Enxeñería

1. Indica o teu grado de acordo ou desacordo coas seguintes afirmacións
(sempre, ás veces, nunca…):

a. Considero que os nenos son máis intelixentes que as nenas.
b. Creo que os nenos xeran máis conflitos que as nenas.
c. Penso que as nenas sacan mellores notas porque son máis

constantes.
d. Opino que a carga de responsabilidades debe ser similar entre

nenas e nenos.
e. Penso que as mención expresa do feminino nos plurais sobra.
f. Creo que os nenos teñen máis dificultade que as nenas para

amosar os seus sentimentos.
g. Opino que sería necesario que o centro desenvólvense medidas

específicas en termos de igualdade.
h. Considero importante que os documentos nomeen en feminino e

masculino.

1. Son: nai, pai, outro…

2. Teño: máis ou menos de 40 anos

3. Traballo fóra da casa: si, non, ás veces, outro…

CUESTIONARIO PARA PROFESORADO (PLAN DE IGUALDADE CPI
PLURILINGÜE O CRUCE)
Cuestionario anónimo para análise da situación do centro en termos de
Igualdade e adaptación do Plan correspondente:

1. Indica o teu grado de acordo ou desacordo coas seguintes afirmacións
(sempre, ás veces, nunca…):

a. Cando vexo que un libro de texto ou material didáctico é sexista
trato de substituílo por outro que non o sexa.

b. Considero que as nenas son máis traballadoras que os nenos.

c. Penso que os nenos resolven as actividades prácticas antes que
as nenas.

d. Adoito rifar máis aos alumnos que ás alumnas.

e. Cando poño exemplos en clase trato de evitar a imaxe
tradicional de homes e mulleres.

f. Nos documentos de traballo que elaboro emprego linguaxe non
sexista.

g. Considero que os nenos son máis intelixentes que as nenas.

h. Cando explico pregunto máis ás nenas que aos nenos.

i. Creo que os nenos teñen peor comportamento que as nenas.

j. En clase trátao a alumnos e alumnas por igual.

k. Penso que as nenas sacan mellores notas porque son máis
constantes.

l. En clase emprego o masculino para referirme aos alumnos e ás
alumnas.

m.Nos traballos en equipo elixo unha rapaza como coordinadora.

n. Un dos criterios que emprego á hora de elixir un material para a
aula é que sexa non sexista.

o. Na materia que imparto trato de facer referencias ás aportacións
das mulleres.

p. Diferencio as tarefas específicas asignadas a nenas e nenos.

q. Asigno carga de responsabilidades similar a alumnas e alumnos.

r. Fomento a participación na aula de alumnas e alumnos por
igual.

s. Penso que a mención expresa do feminino nos plurais sobra.

t. Considero que as miñas clases contribúen a romper estereotipos
sexistas.

1. Son: home, muller, outro…

2. Teño: máis ou menos de 40 anos

3. Imparto clase en: educación infantil, primaria ou ESO

RESUMO DE RESPOSTAS AO CUESTIONARIO DE ALUMNADO (113
participantes, 54.6%)

RESUMO DE RESPOSTAS AO CUESTIONARIO DE FAMILIAS (28
participantes, 13,5%)

19



RESUMO DE RESPOSTAS AO CUESTIONARIO DE PROFESORADO (29
participantes, 69,1%)

Da análise dos resultados das enquisas derívase que a vontade por parte de
profesorado e familias é de interese e colaboración para que o clima de
igualdade no centro se manteña en positivo e mellore na medida do posible. Os
resultados son en xeral satisfactorios, aínda que, como era de esperar, moitos
dos estereotipos que atinxen ás diferenzas tradicionalmente establecidas entre
homes e mulleres están aínda presentes, aínda que nalgúns casos sexa de
xeito residual. Podemos salientar algúns datos que resultan especialmente
significativos como:

● O desequilibrio no reparto das tarefas do fogar que sigue sendo
maioritario en moitos casos.

● A porcentaxe de nais que cubriron a enquisa para familias é superior ao
80% mentres que a de pais está por debaixo do 20%.

● Algúns aspectos relacionados coa muller e o home no que a profesións
tipicamente masculinas ou femininas se refire seguen presentes, na
sociedade en xeral e nos libros de texto e materiais didácticos en
particular, como así se reflicte especialmente nas respostas do
alumnado.

4. OBXECTIVOS COEDUCATIVOS QUE SE ABORDAN
NO PLAN
4.1 PROMOCIÓN DA IGUALDADE DE OPORTUNIDADES ENTRE
MULLERES E HOMES

● Fomentar o uso da linguaxe non sexista.

● Garantir a participación igualitaria nas actividades curriculares e na aula.

● Fomentar a utilización de materiais didácticos libres de estereotipos.

● Potenciar o uso igualitario dos espazos (aulas, patio…).

● Recoñecer e resaltar as diferenzas individuais e grupais, motivando de
igual maneira cara o éxito.

● Fomentar a autonomía do alumnado, tanto na casa como no entorno
escolar, á hora da realización de tarefas cotiás, evitando desigualdades.

● Potenciar as actividades non sexistas e sen estereotipos de xénero.

● Evitar a discriminación do alumnado por cuestión de sexo/xénero,
educando na tolerancia.

● Falar da muller na historia facendo fincapé nos descubrimentos
relevantes de científicas, matemáticas...

4.2 PREVENCIÓN, DETECCIÓN E INTERVENCIÓN EN CASOS
DE VIOLENCIA DE XÉNERO

● Celebrar datas sinaladas relacionadas coa problemática (25N, 8M…).

● Crear materiais específicos que visibilicen as diferenzas de xénero.

● Participar en formación para o profesorado.

● Organizar formación para o alumnado na detección de situacións de
violencia.

● Utilizar o diálogo para solucionar conflitos por razóns de xénero.

● Incluír a temática nos contidos curriculares.

4.3 PROMOCIÓN DO RECPECTO POLA DIVERSIDADE
AFECTIVO-SEXUAL

● Visibilizar a existencia de diferentes opcións e de diversidade
afectivo-sexual.

● Evitar a discriminación do alumnado por cuestión orientación sexual e/ou
identidade de xénero, educando na tolerancia.

● Desenvolver propostas didácticas relacionadas coa temática.

● Crear materiais didácticos específicos en relación co tema.

● Lograr un ambiente de convivencia que se base nun concepto de
cidadanía democrática e responsable que rexeite as discriminacións.

4.4 PREVENCIÓN, DETECCIÓN E INTERVENCIÓN EN CASOS
DE LGBTFOBIA

● Formar aos docentes no tema.

● Fomentar a reflexión sobre as diferentes identidades de xénero.

● Previr actitudes ou comportamentos que fomenten a LGBTIfobia.

● Visibilizar as consecuencias psicolóxicas que supón a discriminación
homófoba.

● Crear mecanismos/canles de denuncia de situacións LGBTIfóbicas.

5. MEDIDAS CONCRETAS DE ACTUACIÓN NOS
SEGUINTES ÁMBITOS
5.1 ORGANIZACIÓN DO CENTRO
O noso centro participa desde hai anos en diversos programas, que en maior
ou menor medida contribúen a fomentar a igualdade e a tolerancia. No vindeiro
curso temos intención de seguir participando nos seguintes proxectos:

● Plan de mellora do patio. É necesario un cambio dentro do espazo de
ocio que permita mellorar a convivencia, a inclusión de todo alumnado e
a igualdade entre nenos e nenas.

● Programa Club de Ciencia “Ciencias Cruzadas”. Espertar vocacións
científicas no alumando facilitando a introdución das mulleres nestes
ámbitos.

FORMACIÓN/INFORMACIÓN TANTO DO PROFESORADO COMO DAS
FAMILIAS

É imprescindible que para que o cambio sexa real e que tanto dentro das nosas
aulas como das nosas casas, se fomenten actitudes de igualdade entre homes
e mulleres e se eliminen estereotipos sexistas, debemos formarnos. Tanto
profesorado como pais e nais. É necesaria unha formación explícita no tema de
igualdade para que teñamos ferramentas e recursos para poder potenciala e
garantila en todo momento. Este curso escolar dentro do Plan de Formación do
profesorado do centro contamos cunha formación en convivencia e igualdade
en colaboración con Anhida Coruña.

LINGUAXE

A linguaxe sexista recoñécese como unha forma de exclusión que reforza a
situación de discriminación cara ás mulleres e promove a xeración de
estereotipos. Con todo, a linguaxe tamén pode servir como un poderoso
instrumento de cambio para identificar e eliminar os factores discriminatorios
que a linguaxe excluínte poida conter. Para unha educación non sexista resulta
fundamental o uso da linguaxe e máis concretamente o ter presente algúns
termos cuxo significado achégannos concreción sobre a relación entre os
sexos.

Catro medidas básicas son as que imos ter en conta:

1. Incorporar actividades para promover unha linguaxe non sexista.

2. Promover en textos o uso de terminoloxía harmónica co principio de
igualdade entre sexos.

3. Fomentar a utilización dunha linguaxe libre de sexismo no uso da nosa
linguaxe verbal e administrativa.

4. Buscarase que o alumnado reflexione sobre a tradición machista na linguaxe
de uso cotián para

erradicar o seu uso.

Analizaremos os documentos do centro, libros de texto, recursos e materiais
didácticos, cartelería do centro, páxinas web, comunicación coas familias, etc...

NAS ACTIVIDADES COMPLENTARIAS E EXTRAESCOLARES

Dentro dos criterios establecidos para organizar actividades complementarias e
extraescolares, en cada ciclo, terase en conta a igualdade de xénero. Por
exemplo, nas visitas a monumentos atenderase aos espazos adicados a
artistas femininas, nas visitas a exposicións específicas, no cinema, nos
certames literarios, actividades terase en conta que visualicen á muller. Teranse
en conta tamén, aquelas actividades que se organicen en materia de igualdade
na localidade para na medida do posible, involucrar ao colexio e poder
participar na realización das mesmas.

A PARIDADE NOS DISTINTOS SECTORES DA COMUNIDADE EDUCATIVA

En canto á participación nos distintos sectores da Comunidade Educativa as
obrigacións e deberes deben expresar claramente igualdade de trato e non
discriminación por xénero. A referencia ao masculino ou ao feminino farase
permanentemente por igual, ou facendo uso de palabras xenéricas que
engloben ambos os xéneros. A elección dos participantes nos distintos órganos
colexiados debe incluír explicitamente a posibilidade de participación para
ambos os sexos. Na composición destes órganos velarase porque interveñan
en pé de igualdade homes e mulleres, procurando sempre que sexa posible a
paridade de ambos os sexos.

A PARIEDADE NOS ROLES E RESPONSABILIDADES DO ALUMNADO

Desde o NOF vixiarase que as tarefas e responsabilidades que se adxudiquen
ao alumnado sexan iguais tanto para mozos como para mozas.

Nas titorías non se contemplarán diferenzas de trato en canto á actividade
escolar, en canto á realización de tarefas ou en canto ás funcións para
desempeñar ao longo do curso.

Nas eleccións a delegado/a ou nas adxudicacións de responsables de clase
teranse en conta a participación igualitaria e procurarase a paridade na
elección ou na adxudicación de responsabilidades.

NO ORZAMENTO XERAL

Respecto ao orzamento do centro lembrar que é un instrumento de
planificación económica en orde á prestación do servizo educativo, no que se
prevén os ingresos e os gastos necesarios para alcanzar os obxectivos. Por iso
á hora de elaboralo teranse como criterio que quede contemplado nas
diferentes partidas as necesidades referidas a igualdade, coeducación e
prevención da violencia de xénero.

● Material para actividades docentes. Dotarase unha partida para financiar
as actividades de coeducación programadas con motivos dos días
conmemorativos e calquera outra que xurda.

● Adquisicións de material inventariable: Material de biblioteca. Ao realizar
as compras de libros destinarase parte do orzamento aos relacionados
con coeducación e prevención da violencia de xénero.

COLABORACIÓN CO CONCELLO

Solicitar ao concello que nos dea información sobre actividades que se van a
levar a cabo en materia de Igualdade na localidade para na medida do posible
involucrar ao colexio e poder participar na realización das mesmas.

ACTIVIDADES ARREDOR DE DATAS COEDUCATIVAS DO CALENDARIO
ESCOLAR

Hai días sinalados que celebramos no curso escolar e convén planificar unhas
actividades que marquen estas celebracións cun carácter coeducativo
concreto:

● 25 de novembro: Día internacional contra a violencia de xénero.

● 10 de decembro: Día da declaración dos dereitos humanos.

● 30 de xaneiro: Día escolar da non violencia e da paz.

● 8 de marzo: Día Internacional da muller.

● 17 de maio: Día contra la LGTBIfobia.

● Durante o mes de xuño levaranse a cabo actividades pola igualdade de
trato e a non discriminación de lesbianas, gays, transexuais, bisexuais e
intersexuais en Galicia en relación a celebración do día internacional do
orgullo LGTBI.

● Efemérides de Personaxes, Aniversarios...

● Día do libro.

Incluír dun xeito explícito a diversidade afectivo-sexual no Plan Xeral de
Atención á Diversidade.

DIFUSIÓN

Entendemos que a información e formación de todos os axentes implicados é
fundamental. Por iso, en todo momento se asegurará unha axeitada
transmisión da información.

A través dos órganos de goberno e de coordinación docente así como a través
dos documentos de xestión do centro.

CIRCULARES INFORMATIVAS PARA FAMILIAS, ALUMNADO E
PROFESORADO

Inclusión na reunión que no primeiro trimestre teñen os titores ou titoras coas
familias dun apartado con información concreta das actividades que o centro
vai realizar en relación coa igualdade desde a perspectiva de xénero. Nesta
reunión é importante dar unha xustificación da necesidade de colaboración
entre familias e centro educativo. Trataríase de dar unhas nocións teóricas moi
breves sobre a súa importancia para a transmisión de valores, e en concreto,
as repercusións negativas que está a ter para a socialización de fillos e fillas os
estereotipos sexistas.

5.2 ELIMINACIÓN DOS ESTEREOTIPOS DE XÉNERO NA
TRANSMISIÓN DOS VALORES E DOS SABERES

A COORDINACIÓN DO PROFESORADO

Os ciclos e os departamentos incluirán a perspectiva de xénero nas
programacións e propostas pedagóxicas en todas as áreas, de maneira
transversal planificando actividades para o alumnado e involucrando ás
familias. No curso propoñeranse actividades adaptadas ao nivel psicoevolutivo
do grupo de nenos e nenas ás que se dirixen, para que poidan desenvolver os
contidos relacionados coa igualdade entre homes e mulleres, da maneira máis
significativa posible.

Coordinación do profesorado que traballa no mesmo nivel educativo ou ciclo,
incidindo nos seguintes aspectos:

● Análise, desde a perspectiva de xénero, dos materiais curriculares,
especialmente dos libros de texto.

● Uso dunha linguaxe non sexista na oralidade da nosa práctica educativa,
nos recursos didácticos que ofrecemos na aula, nas informacións que
mandamos ás familias, etc....

● Revisión do Proxecto Curricular do Ciclo, área ou materia, para incluír a
perspectiva de xénero en todas as materias. A invisibilidade das
mulleres nos contidos curriculares é tan obvia, que nos resulta difícil a
súa inclusión. Hai que realizar para iso unha procura de mulleres
relevantes na materia, causas, motivos polos que foron invisibilizadas
ata o de agora, datos, estatísticas...

● Análise de estereotipos sexistas, incidindo na sensibilización sobre a
perda que conleva unha socialización non igualitaria e promovendo
actuacións que supoñan a ruptura cos roles de feminidade ou
masculinidade a través das prácticas educativas.

ACTIVIDADES DENTRO DO PLAN DE ACCIÓN TITORIAL

O traballo dos titores e as titoras é fundamental, sen os cales, este plan de
actuación non podería
realizarse. Así pois podemos dicir que é un plan de todos e todas e que se
desenvolverá nos patios, nas aulas e outras dependencias do centro así como
tamén nos fogares.

Os/as titores/ as conxuntamente co responsable en materia de igualdade,
planificarán e avaliarán unha serie de actividades máis ou menos a longo prazo
e outras que serán tarefas puntuais (coincidindo con algunha efeméride).
Algunhas serán actividades do centro, outras serán actividades de aula e

outras de casa, deseñando actuacións xeneralizadas para toda a comunidade
educativa.

Asesoramento ós titores e titoras de tódalas etapas educativas que se imparten
no centro (E. Infantil, E. Primaria e ESO) para desenvolver dentro do Plan de
Acción Titorial actividades que fomenten a sensibilización, a prevención e a
detección de estes temas ( proxectar películas, curtas, elaboración de murais,
lecturas, debates...).

Recompilación de recursos Web sobre linguaxe non sexista.

Traballaranse:
● Expresións sexistas (choras como as nenas, tes que ser forte como un

home...), o sexo das profesións (enfermeira, bombeiro, modista...), así
como o significado de refráns que fan un uso despectivo da muller.

● Buscar expresións cotiás que fagan un uso sexista da linguaxe e
traballar na importancia de evitar o seu uso.

● Análise de diferentes tipos de texto (contos tradicionais, cómic, obras de
teatro, letras de cancións, películas, artigos xornalísticos. nos que
aparezan situacións e linguaxe sexista, sendo capaz de reflexionar
sobre as mesmas e acordar un modelo máis igualitario.

● Corrección na linguaxe espontánea todas as palabras que conleven
connotacións sexistas.

● Repartición equitativa de tarefas ao alumnado para que adquiran unha
maior autonomía social para a igualdade de xénero.

● Paridade nos delegados e subdelegadas de clase /equipos.

● Resolución de conflitos que xurdan derivados da condición de xénero,
sempre a través da reflexión, o debate e a procura de consenso.

5.3 XESTIÓN DOS ESPAZOS, DOS RECURSOS E AS
OPORTUNIDADES DE REALIZACIÓN VOCACIONAL DE XEITO
INCLUSIVO

Promover a prevención ante a discriminación por razón de sexo, xénero ou
orientación sexual no ámbito da orientación educativa e vocacional coa
participación das nosas alumnas en actividades relacionadas con robótica,
ciencia e tecnoloxía.

Como xa detallamos anteriormente, o noso centro participa en talleres de
robótica e ciencia que buscan intencionadamente a maior participación das

mulleres nestas actividades. Estas iniciativas xorden porque somos
conscientes de que a participación feminina nestas actividades era moi inferior
á masculina.

Por outro lado promoverase unhas xornadas de coloquios onde referentes
femininos fomentan a participación das nenas nas áreas STEAM.

ACTIVIDADES BIBLIOTECA

Dende a biblioteca organizaranse periodicamente actividades de animación á
lectura como dramatizacións, contacontos, lecturas compartidas,... que se
fomentará que xiren en torno a temática da igualdade.

Dotarase a biblioteca de material con dita temática e incluiranse títulos que
contribúan a unha educación que fomente a igualdade entre as persoas. No
Anexo I pode verse unha selección de libros recollidos na biblioteca do centro
en materia de igualdade.

NA ORGANIZACIÓN DOS ESPAZOS, INSTALACIÓNS E RECURSOS
MATERIAIS

No NOF farase constar que todos os espazos e instalacións estarán
preparados para a utilización tanto de mozos como de mozas. O seu uso
quedará supeditado á actividade para realizar neles e nunca supoñerán unha
discriminación por sexo, salvo nos aseos e vestiarios que deben quedar
perfectamente indicados o uso masculino e o feminino.

A persoa encargada dos materiais educativos ou no seu caso os usuarios
destes (profesores e profesoras ou persoal docente) vixiarán porque os
materiais non conteñan ningún elemento discriminatorio por cuestión de sexo.
Igualmente ante a adquisición de novos materiais debe vixiarse de que non
conteñan propostas discriminatorias por razón de xénero ou outros motivos que
supoñan rexeitamento dos usuarios aos que se destinan estes materiais.

5.4 INCLUSIÓN DOS VALORES COEDUCATIVOS NA XESTIÓN
DE CONVIVENCIA ESCOLAR

Toda a Comunidade Escolar debe ir impregnándose do feito coeducativo para
conseguir unha igualdade entre homes e mulleres real e efectiva. Para iso é
necesario considerar a coeducación como un eixo transversal. A metodoloxía

basearase principalmente na participación activa dos alumnos/as, tentando
potenciar con iso, o compromiso ante unha realidade non igualitaria.

Cremos importante seguir unha liña de actuación onde se siga a coeducación
nas situacións habituais da aula e nas diversas actividades educativas,
evitando considerala como un agregado máis ao currículo.

Por isto seguiranse os trazos metodolóxicos esenciais:

● Carácter interactivo de aprendizaxes, globalización, importancia da creación
de ambientes ricos para a comunicación, papel activo do alumnado, traballo
en equipo,...etc.

● Será prioritaria a construción dun clima de aula autenticamente coeducativa
porque a participación activa de nenos e nenas xoga un papel decisivo.

● O xogo é un dos medios de aprendizaxe e de socialización máis
interesantes que se dan na infancia. A través del proxéctanse, ademais, os
estereotipos e modelos imperantes nunha comunidade determinada.
Procurarase que nenos e nenas compartan xogos, evitando a formación de
grupos pechados, favorecendo o grupo mixto e que se negue a
participación dunha persoa por razón do seu sexo.

● Dado que somos un centro EDIXGAL e aproveitando a implantación do
programa utilizaranse as novas tecnoloxías para traballar algunhas
actividades, como a procura de información, realización de actividades con
temas alusivos a igualdade.

No plan de convivencia

Dentro do Plan de convivencia establecerase mecanismos para que tanto o
responsable de Igualdade como o de convivencia promovan accións conxuntas
que contribúan a facer do centro un espazo coeducativo, xa que ambas as
figuras e as funcións que se lle asignan teñen un papel significativo no
desenvolvemento dunha convivencia positiva.

Estratexias de prevención e actuación:

1. Resolver conflitos que xurdan derivados da condición de xénero, sempre a
través da reflexión, o debate e a procura de consenso.

2. Fomentar a educación en valores.

3. Ensinar a rexeitar de forma explícita calquera manifestación de violencia.

4. Educar a unha cidadanía democrática e responsable.

5. Animar a denunciar cando se teña coñecemento dunha situación de
violencia sexista.

Nos procesos de identificación e comunicación da situación do alumno ou a
alumna transexual, observarase en todo momento o seu dereito para
desenvolver libremente a súa personalidade conforme á súa identidade de
xénero.

6. SEGUIMENTO E AVALIACIÓN

A avaliación basearase no grao de desenvolvemento dos obxectivos e a
eficacia das actuacións.

Propoñemos un sistema de avaliación que nos permita, non só recoller o
progreso de cada alumno/alumna en materia de igualdade, senón tamén o
progreso de todos os axentes participantes e sobre todo o progreso das
actuacións coeducativas expostas.

Basearémonos pois en dous aspectos fundamentais a avaliar: a adquisición e
o logro dos obxectivos primordiais, por parte de todos os sectores
implicados (profesorado, alumnado e familias); e o interese, a participación e
o esforzo levado a cabo, constituíndo estes dous aspectos os referentes da
nosa avaliación.

Estableceremos tres momentos de avaliación: avaliación inicial, avaliación
continua e formativa e avaliación final do plan.

Unha vez aprobado o plan de igualdade, o equipo de dinamización da
convivencia reunirase, ao menos, unha vez o trimestre.

Tras o comezo do curso farase unha avaliación inicial, recollendo a situación
inicial en materia de igualdade no centro. Dela propoñeranse as modificacións
oportunas, as cales se incorporarán ao plan na revisión de cada inicio de curso
dos documentos institucionais.

Nas reunións trimestrais realizarase unha avaliación continua no que se
observe e debata o axuste do plan a realidade do centro.

Na avaliación final valoraranse os resultados obtidos, as posibles melloras, os
erros cometidos, necesidades e grao de satisfacción coa experiencia. Para
todo iso, empregaranse, entre outros, os seguintes criterios de avaliación:

● Nivel de implicación do profesorado do centro.
● Grao de consecución dos obxectivos establecidos.
● Análise das causas que expliquen os resultados.
● A revisión das actividades realizadas e o seu nivel de implicación por

parte do alumnado, pais, nais, titores legais e profesorado.
● A idoneidade das actuacións programadas e dos recursos previstos para

alcanzar os obxectivos.
● Os cambios de actitude dos nenos e nenas do noso centro: formación de

grupos mixtos de maneira espontánea, colaboración por igual,...
● A eficacia dos mecanismos de coordinación.

A memoria final deberá incorporar as actividades realizadas, os resultados das
avaliacións, o impacto das actuacións levadas a cabo e como resultado disto,
as propostas de mellora. O equipo directivo será o encargado de garantir a
axeitada información a todos os sectores da comunidade educativa, facilitando
en todo momento a participación nos procesos de avaliación e mellora que se
establecen a tal efecto.

A continuación recóllense os indicadores de avaliación que se empregarán.

INDICADORES ESCALA

Centro I EP C

Os obxectivos do Plan de Igualdade de Xénero están
integrados no Plan do Centro
A igualdade de xénero está nas programacións didácticas

A igualdade de xénero está no Plan de Orientación e
Acción titorial
A igualdade de xénero está no Plan de Convivencia

Os materiais empregados son coeducativos

Déuselle visibilidade á figura da muller

No centro practícanse xogos non violentos nin sexistas

Sensibilización da comunidade educativa I EP C

O diagnostico sobre igualdade de xénero está
actualizado
No centro temos datos desagregados por sexos

Empregase linguaxe coeducativa na documentación do
centro, taboleiro de anuncios...
Dáse uso coeducativo aos espazos físicos do centro

Realízanse actividades complementarias e
extraescolares de carácter coeducativo
Implicación da comunidade educativa I EP C

Hai coordinación entre a persoa coordinadora do plan de
igualdade e a persoa experta no Consello Escolar
Participa o Claustro nas medidas propostas para corrixir
situacións de desigualdade por razón de sexo
Participan as familias en situacións coeducativas

OBSERVACIÓNS:

